ЕРЖАН ТӘТІШЕВ ҚОРЫНЫҢ «БЕС ТIРЕК»
БІЛІМ ГРАНТТАРЫ БАҒДАРЛАМАСЫНЫҢ ЕРЕЖЕСІ
КІРІСПЕ
Бағдарламаның мақсаты – айқын көшбасшылық қабілеті және кәсіпкерлікпен айналысуға ұмтылысы бар ең үздік студенттерді анықтау және қолдау.

Бағдарлама байқауына кәсіпкер ісін игеруге және өз ісін ашуға ниет білдіретін әлеуметтік жағдайы төмен отбасыларынан және балалар үйінен шыққан мектеп пен колледж түлектері шақырылады.
Ержан Тәтішев Қорының білім гранттары байқаудың іріктеу нәтижелері бойынша тағайындалады, олар, ең алдымен, үміткердің көшбасшылық қасиеттерін, оның академиялық білімдері мен жетістіктерін анықтауға, сондай-ақ жеке тұлғалық дербес қасиеттерін анықтауға негізделеді. Білім гранты Қор тарапынан бүкіл оқу кезеңіне беріледі. 

ЖАЛПЫ ЕРЕЖЕЛЕР 

Ержан Тәтішев Қорының (бұдан әрі Қор) білім гранттары Алматы Менеджмент Университетінде (бұдан әрі АлмаУ) «кәсіпкерлік саласында бизнес әкімшілік» мамандығы бойынша оқуға мүмкіндік береді.
Білім гранттарына жоғары оқу орнына алғашқы рет түсіп отырған, байқаудың барлық іріктеу кезеңдерінен өтіп, қаржылық көмекке мұқтаж екендігін құжатпен растаған мектеп және колледж түлектері үміткер бола алады. Байқауға Қазақстан Республикасының азаматы болып табылатын жастар шақырылады.
Іріктеу үрдісі үш айналымнан тұрады:

1-айналым – ұсынылған құжаттар негізінде өтетін алдын-ала іріктеу кезеңі.
2-айналым –  интерактивті ойын түрінде өткізіледі. 2-айналым 1-айналымнан өткен және алдын-ала іріктеу тізіміне кірген үміткерлер арасында жүргізіледі.
3-айналым – Қордың Қамқоршы Кеңесі мәреге жеткендердің тізімін қарастырып, бекітеді.
Қор қызметкерлерінің және Қамқоршы Кеңесі мүшелерінің жақын туыстары байқауға қатыса алмайды. Білім гранттарының саны және олардың көлемі жыл сайынғы негізде Қор басшылығымен анықталады. Білім гранты транштармен бір оқу жылы немесе бір семестр  үшін төленеді және егер грант иесі оқуда және қоғамдық өмірде үздік көрсеткіштерге жетсе, грант мерзімі ұзартылады.
Білім гранты ЖОО-да оқу үшін ғана бөлінеді. Студент алмасу бағдарламалары аясында басқа оқу орнында оқыған кезден басқа жағдайда: академиялық демалысқа шықса, ЖОО-нан шығып кетсе, өзге ЖОО-на алмасуы кезінде кетуі/ауысуы кезінде білім гранты бойынша төлемдер доғарылады.
Қор ЖОО-нан Қордың білім гранты қаржысына оқып жатқан студенттерге қатысты барлық өзгерістер жайында қосымша мәліметтерді сұратуы мүмкін. Қор ұсынылған ақпаратты тексеруге және ақпараттың шындыққа сәйкес келмеген жағдайда, кез келген үміткерді бағдарламадан шығарып тастауға құқылы.
Қор білім гранттарына үміткерлер бойынша қабылданған шешімдердің дәлелдері мен себептері жөнінде түсінік бермеуге құқылы. Қор ЖОО-на түсуге қатысты мәселелер бойынша кеңестер мен ақпараттар бермейді. Бұл сұрақтар бойынша ЖОО-дың қабылдау комиссияларынан ақпарат алуға болады.
Білім гранты келесі шығындарды өтейді: 

· Оқу құны; 

· Ай сайынғы шәкіртақы (тапсырылған сессия нәтижелеріне байланысты беріледі); 

· Жеке бизнесті (стартапты) ашуға қажетті грант;

· Жатақхана шығындары (басқа қала/ауыл тұрғындарына); 

· Оқу жылы ішінде бір рет өтелетін оқу орнына дейін және кері қайту шығындары (басқа қала/ауыл тұрғындарына). 

Қатысушылардың міндеттемелері
Грант иелері қабылдаушы университеттің академиялық стандарттарын сақтауы тиіс және бағдарлама бойынша толық оқу курсын өтуге міндетті. Академиялық және кәсіби стандарттарға сәйкессіздік гранттық көмектің доғарылуына себеп болуы мүмкін. Қордың стипендиатты қоғамдық өмірге белсенділік көрсетіп, өзінің әлеуметтік жауапкершілігін көрсетулері қажет.
Білім гранттары байқауына қатысу үшін үміткерлер Қорға құжат өткізумен қатар ЖОО-ның қабылдау комиссиясына жолығып, оқу орнына түсуге қажетті құжаттарды уақытында өткізулері тиіс.
ҰБТ мен КТА-ға қатысты талаптар
Мектеп түлектері ҰБТ тапсырғанда «математика» және «география» пәндерін таңдаулары шарт. ҰБТ нәтижесі кем дегенде 80 ұпай болуы тиіс.
Колледж түлектері КТА-ны ҰБТ талаптарына сәйкес тапсырады. КТА нәтижесі кем дегенде 80 ұпай болуы тиіс.
ҰБТ мен КТА талаптары жыл сайын өзгеруі мүмкін екенін ескеру қажет, сондықтан бұл жайында ақпаратты серіктес университеттен алдын-ала біліп алған жөн.
Ағылшын тіліне қатысты талаптар
АлмаУ гранттарына үміткерлер үшін ағылшын тілін білу артықшылық болып есептеледі, алайда қатал талап болып табылмайды.
БАЙҚАУҒА ҚАТЫСУ ҮШІН  ҚАЖЕТТІ ҚҰЖАТТАР ТІЗІМІ
Байқауға қатысу үшін онлайн режимінде өтінім тапсыру қажет. Ол үшін https://ytf.kz Қор сайтына кіріп, оның басты бетіндегі Өтінім тапсыру немесе Жеке кабинет текшесіне басып, онлайн-тіркеу жүйесінде тіркелу және авторизациялану керек. Одан соң Жеке кабинетте қажетті бағдарламаны таңдап, өтінімнің барлық бөлімдерін толтыру керек. Өтінімге келесі құжаттарды сканерден өткізіп, жүктеу керек:

1-блок:
1. Эссе – Сіздің күшті және әлсіз жақтарыңызды, кәсіби мақсаттарыңыз бен мансаптарыңызды, оқудан тыс уақытта немен айналысатыныңызды сипаттайтын, отбасыңыз бен оның құндылықтары жайлы, отбасы мүшелерімен қарым-қатынасыңыз жайлы қысқаша әңгіме. Онда осы бағдарламаға не себепті өтінім беріп отырғаныңызды және болашақта алған біліміңізді қалай жарататыныңызды әңгімелеуіңіз керек. Эссе көлемі 2-3 беттен аспау қажет, оны үміткердің қолдан жазып немесе компьютерде теріп, соңында аты-жөні мен қолын қоюы тиіс.
2. Орта білім жөніндегі аттестат немесе колледжді бітіруі жайында диплом. Үміткерге аттестат/диплом әлі берілмеген болса, онда ол 9, 10 сынып табельдерінің/толық бітірген соңғы курста алған бағалары бар сынақ кітапшасының парақтарын жіберуі қажет. Байқаудың 2-айналымынан табысты өткен үміткерлер аттестатты/дипломды алған бойда мектеп/колледж мөрі басылған көшірмесін өткізеді.
3. Іріктеудің 2-айналымынан өткен орта мектеп түлектері Бірыңғай Ұлттық Тестілеу (БҰТ), ал колледж түлектері КТА емтиханының нәтижелерін растайтын сертификаттың сканын тапсырулары керек. Мектеп және колледж түлектері «математика» (профильдік пән ретінде) және «география» (өз еркімен таңдайтын пән ретінде) таңдаулары қажет, кем дегенде 80 ұпай. ҰБТ мен КТА талаптары жыл сайын өзгеруі мүмкін екенін ескеру қажет, сондықтан бұл жайында ақпаратты серіктес университеттен алдын-ала біліп алған жөн.
4. Ағылшын тілін меңгеру деңгейін растайтын сертификат (АлмаУ-ға үміткер жастар үшін ағылшын тілін білу артықшылық береді, алайда қатаң талап етілмейді).
5. Үлгі бойынша толтырылған ұсыныс хаттары (екіден артық, я кем болмау керек). Ұсыныс хаттың үлгісін Жеке кабинеттен жүктеп алуға болады.
6. Дипломдар, мадақтау, марапаттау қағаздарының сканы (бар болған жағдайда, бес данадан артық емес)
7. Интернат түлегі екенін растайтын анықтаманың, ата-анасының қайтыс болуы туралы куәліктің, ата-ана құқығынан айыру туралы анықтаманың сканы. Бұл құжаттар интернат директорының қолымен және көк мөрімен расталуы қажет. (Тек балалар интернаттық мекеменің түлектеріне қатысты)
2-блок:
8. Отбасының барлық мүшелерінің/асыраушының жеке куәлігінің/төлқұжатының/тууы туралы куәлігінің сканы.*
9. Отбасының құрамы жөніндегі анықтама. Ата-анасынан/асыраушысынан бөлек тіркелген үміткер анықтамаларды өзіне де, ата-анасы/асыраушысына да өткізеді.
10. Отбасының кәмелетке толған әрбір мүшесінің жылжымайтын мүлкінің барын немесе жоғын растайтын анықтамалар.*
11. Барлық жылжымайтын мүліктің нарықтық құнын көрсететін есептеме (құжаттың берілген уақыты өткен жылдың қыркүйек айынан ерте болмауы тиіс).
12. 18 жасқа толған әрбір отбасы мүшесінің көлік құралының барын немесе жоғын растайтын анықтама. (анықтаманың берілген уақыты өткен жылдың қыркүйек айынан ерте болмауы тиіс).
13. Барлық тіркелген көлік құралының нарықтық құнын көрсететін есептеме (құжаттың берілген уақыты өткен жылдың қыркүйек айынан ерте болмауы тиіс).
14. Отбасының кәмелетке толған әрбір мүшесіне соңғы 12 ай ішінде төленген табыс сомалары және табыс салығы мен зейнетақының төлемдерді ұстау жөнінідегі анықтама (мәліметтер).*
15. Отбасының кәмелетке толған әрбір мүшесінің соңғы 12 ай ішінде жасаған жарналарын көрсететін зейнетақы шотынан үзінді көшірме.*
16. Отбасының кәмелетке толған әрбір мүшесінің жеке кәсіпкер ретінде тіркелгені немесе тіркелмегені туралы анықтама. Егер ата-анасы жеке кәсіпкерлер болса, онда соңғы 12 ай ішінде тапқан табысы жайында декларацияны ұсыну тиіс.
17. Егер ата-анасы жұмыссыз болса, онда оның әлеуметтік мәртебесін растайтын құжатты ұсынуы тиіс.
18. Егер отбасында мүгедек және/немесе зейнеткер болса, онда ЖТСК–ның бекітімін ұсыну керек және зейнеткерлік куәлікті және Зейнетақы төлеу орталығынан соңғы 12 ай ішінде төленген зейнетақысын көрсететін анықтаманы ұсыну керек.
19. Толық емес отбасынан шыққан үміткерлер осы деректі растайтын құжатты (ата-анасының ажырасқаны туралы куәлік, қайтыс болғаны туралы куәлік, асырап алу жөніндегі куәлік және т.б.) ұсыну тиіс.
*  Өтінімді толтыруға үш апта уақыт беріледі. Құжаттың басым бөлігін egov.kz порталынан алуға болады. Үміткермен бірге тұратын туыстары, бауырлары, аға-інілері, сіңлілері мен қарындастарының құжаттары міндетті түрде өткізілуі тиіс. Жалған ақпаратты/құжатты берген үміткер бағдарламадан шығарылады.
Құжатты орыс, не қазақ тілінде тапсыруға болады. Шет тіліндегі құжаттарға олардың ресми қазақша не орысша аудармасы қатар өткізілуі тиіс. Үміткер құжаттарды өз бетінше аударма жасап, растай алмайды. 

Қорға аталған өтінімті тапсырмас бұрын, Қордың тәртібі, ережесі, критерийлерімен мұқият танысыңыз. Егер жоғарыда аталған пункттердің қайсыбірі түсініксіз болса немесе небір сұрақтар туындап жатса, Қор қызметкерлеріне хабарласыңыз. 
Өтінімдерді қабылдау мерзімі – 30 сәуір 2021 ж. сағат 17:00–ге дейін.
Өтінім беру
